
	1.
	ՀՀ արտաքին գործերի նախարարություն
(27.08.2018թ. թիվ 1111/429-18  գրություն)
	      Կից ներկայացնում ենք Եվրասիական տնտեսական միության մասին» 2014 թվականի մայիսի 29-ի պայմանագրում փոփոխություններ կատարելու մասին արձանագրության ստորագրման արտաքին քաղաքական նպատակահարմարության, ՀՀ վարած արտաքին քաղաքականությանը և ստանձնած միջազգային պարտավորություններին արձանագրության նախագծի համապատասխանության մասին եզրակացությունը՝ Միջազգային պայմանագրերի մասին ՀՀ օրենքի 7-րդ հոդվածին համապատասխան գործի ընթացքն ապահովելու նպատակով:
       Օրենքի 7-րդ հոդվածի 1-ին մասի 4-րդ կետում նշված` արձանագրության նախագծի փոխհամաձայնեցման մասին տեղեկատվության մասով հայտնում ենք, որ նախագիծը հավանության է արժանացել Եվրասիական միջկառավարական խորհրդի ս.թ. հուլիսի 27-ի թիվ 14 կարգադրությամբ, իսկ դրան նախորդող փուլերում նախագծի փոխհամաձայնեցման վերաբերյալ տեղեկատվությունը ներկայացված է կից եզրակացության մեջ:
Եզրակացություն
Եվրասիական տնտեսական միության մասին 2014թ. մայիսի 29-ի պայմանագրում փոփոխություններ կատարելու մասին արձանագրության ստորագրման արտաքին քաղաքական նպատակահարմարության, հայաստանի հանրապետության վարած արտաքին քաղաքականությանը և ստանձնած միջազգային պարտավորություններին համապատասխանության մասին

    «Եվրասիական տնտեսական միության մասին 2014թ. մայիսի 29-ի պայմանագրում փոփոխություններ կատարելու մասին արձանագրության նախագիծը մշակվել է երկու փուլով: Արձանագրության դրույթների հիմնական մասը ձևաևորվել է 2016-17թթ. ԵԱՏՄ պայմանագրի կատարելագործմանն ուղղված աշխատանքային խմբի շրջանակներում՝ անդամ պետությունների և Եվրասիական տնտեսական հանձնաժողովի (ԵՏՀ) առաջարկությունների հիման վրա: Դրանք ամրագրող արձանագրության նախագծին ԵՏՀ կոլեգիան հավանություն է տվել 2017թ. նոյեմբերի 14-ի թիվ 153 կարգադրությամբ: Հայկական կողմը, ներպետական համաձայնեցման արդյունքում 2018թ. փետրվարի 6-ի դրությամբ ԵՏՀ հայտնել է փաստաթղթի նախագծի վերաբերյալ առարկությունների բացակայության մասին: 
    Հաջորդիվ, Եվրասիական միջկառավարական խորհրդի 2018թ. փետրվարի 2-ի թիվ 3 հանձնարարականի հիման վրա մշակվել է անդրսահմանային շուկաներում մրցակցության ընդհանուր կանոնների մասով ԵԱՏՄ պայմանագրում փոփոխություններ կատարելու առաջարկությունների փաթեթը` առանձին արձանագրության նախագծով: Վերջինիս ԵՏՀ կոլեգիան հավանություն է տվել 2018թ. փետրվարի 28-ի թիվ 37 կարգադրությամբ, իսկ 2018թ. մարտի 29-ի դրությամբ հայկական կողմը, ներպետական քննարկման արդյունքում, ԵՏՀ հայտնել է տվյալ արձանագրության նախագիծն առանց առաջարկությունների և դիտողությունների համաձայնեցման մասին:
    Եվրասիական միջկառավարական խորհրդի ս.թ. հուլիսի 27-ի նիստի ժամանակ ընդունված թիվ 14 կարգադրության համաձայն` վերոնշյալ երկու արձանագրությունները միավորվել են մեկ միասնական փաստաթղթում (այսուհետ` Արձանագրություն)` Եվրասիական տնտեսական բարձրագույն խորհրդի առաջիկա նիստում ստորագրման ներկայացվելու նպատակով:
  Արձանագրության նախագծում արտացոլված` ԵԱՏՄ պայմանագրում փոփոխությունների մի մասն ուղղված է պայմանագրում իրավական-տեխնիկական բնույթի շտկումներ կատարելուն, այդ թվում` որոշ իրավական բացերը լրացնելու նպատակով: Արձանագրության նախագծի առանձին դրույթներ նախատեսում են ԵՏՀ խորհրդի և/կամ կոլեգիայի՝ ԵԱՏՄ պայմանագրով կարգավորվող առանձին ոլորտներում իրավասությունների շրջանակի ընդլայնում: Փոփոխություններ են կատարվում նաև ԵԱՏՄ պայմանագրի հավելվածներում, որոնք կարգավորում են այնպիսի հարցեր, ինչպիսիք են մաքսատուրքերից ստացված եկամուտների բաշխումը, սանիտարական, հատուկ պաշտպանական միջոցների կիրառումը, տեխնիկական կանոնակարգումը, էլեկտրոնային միասնական համակարգի միջոցով փոխգործակցությունը: Արձանագրության նախագծում ներառված են էներգետիկայի, մրցակցության, տրանսպորտի և պետական գնումների ոլորտներում համագործակցությանն առնչվող դրույթներ:
     Ելնելով վերոգրյալից` Միջազգային պայմանագրերի մասին ՀՀ օրենքի 7-րդ հոդվածի իմաստով ՀՀ արտաքին գործերի նախարարությունը նպատակահարմար է համարում Արձանագրության ստորագրումը։
	



















































Ընդունվել է ի գիտություն
	

	2.
	ՀՀ արդարադատության նախարարություն
(15.08.2018թ. թիվ 01/14/620120-18 գրություն)
	    Ի պատասխան Ձեր 2018թ. օգոստոսի 13-ի թիվ 01/15.4/6172-18 գրության՝ հայտնում ենք, որ «2014 թվականի մայիսի 29-ի Եվրասիական տնտեսական միության մասին Պայմանագրի մեջ փոփոխություններ կատարելու մասին» արձանագրության նախագծի վերաբերյալ դիտողություններ և առաջարկություններ չունենք:
     Միաժամանակ Ձեզ ենք ներկայացնում վերոնշյալ նախագծում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմերի, ինչպես նաև համաձայնագիրը վավերացման ենթակա դարձնող հիմքերի առկայության մասին ՀՀ արդարադատության նախարարության եզրակացությունը:
ՀՀ արդարադատության նախարարության 
եզրակացությունը

«2014 թվականի մայիսի 29-ի Եվրասիական տնտեսական միության 
մասին պայմանագրի մեջ փոփոխություններ կատարելու մասին» արձանագրության նախագծում Հայաստանի Հանրապետության
 օրենքին հակասող, օրենքի փոփոխություն կամ նոր օրենքի
 ընդունում նախատեսող նորմերի, ինչպես նաև 
արձանագրության նախագիծը վավերացման ենթակա 
դարձնող հիմքերի առկայության մասին

     Արձանագրության նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
      Միաժամանակ գտնում ենք, որ Արձանագրության նախագիծը՝ դրա ներկայիս խմբագրությամբ ենթակա է վավերացման:
	Ընդունվել է ի գիտություն
	

	3.
	



ՀՀ ֆինանսների նախարարություն
(29.08.2018թ. թիվ 04/5-3/15430-18 գրություն)
	    «ՀՀ միջազգային պայմանագրերի մասին» ՀՀ օրենքի 5-րդ հոդվածի 4-րդ կետի համաձայն՝ կից ներկայացնում ենք «2014 թվականի մայիսի 29-ի Եվրասիական տնտեսական միության մասին պայմանագրի մեջ փոփոխություններ կատարելու մասին» արձանագրության նախագծի վերաբերյալ եզրակացությունը:
Եզրակացություն
«2014 թվականի մայիսի 29-ի Եվրասիական տնտեսական միության մասին պայմանագրի մեջ փոփոխություններ կատարելու մասին» արձանագրության նախագծում Հայաստանի Հանրապետության համար ֆինանսական պարտավորություններ նախատեսող դրույթների առկայության մասին, այդ թվում՝ միջազգային պայմանագրով եկամուտների նվազեցման կամ ծախսերի ավելացման հանգեցնող դրույթների և տվյալ տարվա համար Հայաստանի Հանրապետության Ազգային ժողովի ընդունած «Պետական բյուջեի մասին» օրենքում չներառված պարտավորությունների մասին

    «2014 թվականի մայիսի 29-ի Եվրասիական տնտեսական միության մասին պայմանագրի մեջ փոփոխություններ կատարելու մասին» արձանագրության նախագծով Հայաստանի Հանրապետության համար ֆինանսական պարտավորություններ նախատեսող, եկամուտների նվազեցման կամ ծախսերի ավելացման հանգեցնող դրույթներ առկա չեն: 
       Միաժամանակ, «Հայաստանի Հանրապետության 2018 թ. պետական բյուջեի մասին» օրենքում վերոնշյալ նախագծին առնչվող պարտավորություններ նախատեսված չեն:
	
























Ընդունվել է ի գիտություն
	

	4.
	ՀՀ տնտեսական զարգացման և ներդրումների նախարարության պետական գույքի կառավարման կոմիտե
(14.08.2018թ. թիվ 05/11.13/4821-18 գրություն)
	    Ի պատասխան Ձեր 09.08.2018 թվականի թիվ 07/15.4/6117-18 գրության՝ հայտնում եմ, որ «2014 թվականի մայիսի 29-ի Եվրասիական տնտեսական միության մասին Պայմանագրի մեջ փոփոխություններ կատարելու մասին» արձանագրության նախագիծը չի առնչվում պետական գույքի կառավարման և մասնավորեցման ոլորտներին։ 
     Նշված նախագծի վերաբերյալ եզրակացություն տալը դուրս է Պետական գույքի կառավարման կոմիտեի կանոնադրական գործառույթներից։
	


Ընդունվել է ի գիտություն
	

	5.
	ՀՀ տնտեսական մրցակցության պաշտպանության պետական հանձնաժողով 
(16.08.2018թ. թիվ ԱՇ/474-18 գրություն)

	    Հայաստանի Հանրապետության տնտեսական մրցակցության պաշտպանության պետական հանձնաժողովը ուսումնասիրել է «Եվրասիական տնտեսական միության 2018 թվականի մայիսի 29-ի պայմանագրում փոփոխություններ կատարելու մասին» արձանագրության նախագիծը (այսուհետ՝ Արձանագրության նախագիծ) և հայտնում է, որ նպատակահարմար է համարում նշված արձանագրության ստորագրումը: 
      Միաժամանակ հայտնում ենք, որ Արձանագրության նախագծի հայերեն թարգմանությունում անհրաժեշտ է հստակեցնել որոշ տերմինների օգտագործումը, հետագայում քննարկել և համապատասխան փոփոխություններ կատարել նաև «Եվրասիական տնտեսական միության մասին» 2018 թվականի մայիսի 29-ի պայմանագրի հայերեն թարգմանությունում: Կից ներկայացվում է նաև Արձանագրության հայերեն թարգմանությունում կատարված տեխնիկական փոփոխությունները՝ ուղղումների տեսքով: 
	













Ընդունվել է
	













Նախագծում կատարվել են համապատասխան փոփոխություններ:




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
 ՏՆՏԵՍԱԿԱՆ ԶԱՐԳԱՑՄԱՆ ԵՎ                                                                                              ԱՐԾՎԻԿ ՄԻՆԱՍՅԱՆ
ՆԵՐԴՐՈՒՄՆԵՐԻ ՆԱԽԱՐԱՐ


